
តម្រូវ​ការ​សាច់​សត្វ​ព្រៃ​ក្នុង​ស្រុក​ និង​អន្តរជាតិ ជា​ហេតុដ៏​ចម្បង​មួយ​ដែល​បណ្តាល​ឱ្យ​មាន​អន្ទាក់​ជាច្រើន​ឆក់​យក​ជីវិត​សត្វ​ព្រៃ​សំខាន់​ៗ​ បាត់​អស់​ពី​ព្រៃ​ឈើ​នានា​របស់​ប្រទេស​កម្ពុជា​។ អង្គ​ការ​ WWF-កម្ពុជា និង​ដៃ​គូ​សហការជា​ច្រើន​ កំពុង​ធ្វើ​ការ​ជម្រុញ​មនុស្ស​គ្រប់​រូប​ឱ្យ​ចូល​រួម​បដិសេដ​ការ​បរិភោគ​សាច់​សត្វ​ព្រៃ ខណៈ​ដែល​ជួយ​ការ​ពារ​សត្វ​ព្រៃ​សំខាន់​ៗ​។

“អន្ទាក់​ជា​ឃាដករ​គ្មាន​សម្លេង​ ដែល​សម្លាប់​សត្វ​ព្រៃ​ក្នុង​ព្រៃ​នានា​រប​ស់​យើង​ ហើយ​អន្ទាក់​ទាំង​នេះ​កំពុង​តែ​បំផ្លាញ​ចំនួន​សត្វ​ព្រៃ​ជា​ច្រើន​របស់​​កម្ពុជា​ ដែលមាន​សារសំខាន់​ជា​លក្ខណៈ​សកល​លោក​" ប្រសាសន៍​របស់​លោក សេង ទៀក នាយក​អង្គ​ការ WWF-កម្ពុជា​។ "យើង​សូម​អំពាវ​នាវ​ឱ្យ​អ្នក​ប្រមាញ់​សត្វ​ព្រៃ បញ្ឈប់​ការ​បរ​បាញ់​ សំណូម​ពរ​ឱ្យ​ប្រជា​ពល​រដ្ឋ​ឈប់​បរិភោគ និង​ទិញ​សាច់​សត្វ​ព្រៃ​ និង​ជម្រុញ​ឱ្យ​រដ្ឋា​ភិបាល​កម្ពុជា​បង្ក្រាប​ទីផ្សារលក់​សាច់​សត្វ​ព្រៃ និង​ការ​ប្រើ​ប្រាស់​អន្ទាក់​ក្នុង​តំបន់​ព្រៃ​ការ​ពារ​។"

ព្រត្តិការណ៍​លើក​កម្ពស់​ការ​យល់​ដឹង​នេះ​ គាំ​ទ្រ​ដោយ​ក្រសួង​បរិស្ថាន​ សហភាព​អឺរ៉ុប (The European Union) និង​ទី​ភ្នាក់ងារ​សហរដ្ឋ​អាមេរិក​សម្រាប់​ការ​អភិវឌ្ឍ​អន្តរជាតិ (USAID)។

ព័ត៌​មាន​បន្ថែម​៖
លោក អ៊ុន ចក្រី ប្រធានផ្នែក​ទំនាក់​ទំនង នៃ​អង្គ​ការ WWF-កម្ពុជា​
អ៊ី​ម៉ែល​៖ chakrey.un@wwf.org.kh

អំពី​អង្គការ WWF-កម្ពុជា​ (World Wide Fund for Nature)

អង្គ​ការ​ WWF បាន​បង្កើត​ឡើង​នៅ​ក្នុង​ប្រទេស​កម្ពុជា​ក្នុង​ឆ្នាំ​១៩៩៨ ដែល​ជា​ផ្នែក​មួយ​នៃ​អង្គ​ការ​ WWF ក្នុង​មហា​តំបន់​ទន្លេ​មេ​គង្គ​។ បេសកកម្ម​របស់​អង្គ​ការ WWF គឺ​ធា​នា​ឱ្យ​មាន​ការ​ចូល​រួម​គាំ​ទ្រ​ពី​មនុស្ស​គ្រប់​រូប​ដើម្បី​ធ្វើ​ការ​អភិរក្ស​នូវ​ជីវៈ​ចម្រុះ​ដ៏​សម្បូរ​បែប​នៅ​ក្នុង​ព្រះ​រា​ជា​ណា​ចក្រ​កម្ពុជា​។ អង្គ​ការ WWF កម្ពុជា នឹង​ជម្រុញ​ឱ្យ​មាន​ឱកាស​ថ្មី​ៗ​ជា​ច្រើន​ដែល​ផ្តល់​ផល​ប្រយោជន៍​ដល់​មនុស្ស​ និង​ធ្វើ​ឱ្យ​ប្រសើរ​ឡើង​នូវ​កម្រិត​ជីវភាព​របស់​ប្រជា​ពល​រដ្ឋ​ក្នុង​មូលដ្ឋាន​ ព្រម​ទាំង​ចូល​រួម​កាត់​បន្ថយ​ភាព​ក្រី​ក្រ​ តាម​រយៈ​ការ​លើក​ទឹក​ចិត្ត​ឱ្យ​មាន​ការ​ប្រើ​ប្រាស់​ធន​ធាន​ធម្ម​ជាតិ​ប្រកដ​ដោយ​និរន្តរ​ភាព​។ សម្រាប់​ព័ត៌​មាន​លម្អិត សូម​ចូល​ទៅ​កាន់​គេហទំ​ព័ររបស់​អង្គ​ការ WWF-កម្ពុជា៖ ​wwf.org.kh

